
Annotatsiya 

Maqolada qurilish materiallari sanoati korxonalarida mehnat resurslaridan 

foydalanish samaradorligini oshirish masalalari tadqiq etilgan. Samaradorlikni 

baholashda qoʻllaniladigan mavjud koʻrsatkichlarning qiyosiy tahlili oʻtkazilib, 

ularning asosiy cheklovlari aniqlangan. Mehnat unumdorligi, ish vaqtidan foydalanish, 

kadrlar barqarorligi va xodimlar malakasini qamrab oluvchi toʻrt komponentli integral 

samaradorlik indeksi taklif etilgan boʻlib, u vaznli geometrik oʻrtacha usulida 

hisoblanadi. Metodika Oʻzbekiston qurilish materiallari sanoati korxonalarining 2020-

2024-yillardagi maʼlumotlarida sinovdan oʻtkazilgan va 2030-yilgacha boʻlgan davr 

uchun prognoz ishlab chiqilgan. Hisob-kitoblarga koʻra, integral indeks 2020-yildagi 

0,572 dan 2024-yilda 0,654 gacha oʻsgan, xodimlar malakasi subindeksi  0,527  esa 

integral koʻrsatkichni cheklovchi asosiy omil sifatida aniqlangan. Maqsadli chora-

tadbirlar amalga oshirilgan taqdirda indeks 2030-yilga kelib 0,765 ga yetib, tarmoq 

“yuqori” samaradorlik darajasiga oʻtishi mumkin. Samaradorlikni oshirishning ustuvor 

yoʻnalishlari - texnologik modernizatsiya, ish vaqtini tashkil etish, kadrlarni ushlab 

qolish hamda kadrlar tayyorlash va malaka oshirish - asoslab berilgan. 

Kalit soʻzlar: qurilish materiallari sanoati, mehnat resurslari, mehnat 

unumdorligi, ish vaqti fondi, kadrlar qoʻnimsizligi, xodimlar malakasi, integral indeks, 

vaznli geometrik oʻrtacha. 

Аннотация 

В статье исследованы вопросы повышения эффективности использования 

трудовых ресурсов на предприятиях промышленности строительных 

материалов. Проведён сравнительный анализ существующих показателей 

оценки эффективности и выявлены их основные ограничения. Предложен 

четырёхкомпонентный интегральный индекс эффективности, охватывающий 

производительность труда, использование рабочего времени, стабильность 

кадров и квалификацию персонала и рассчитываемый методом взвешенного 

среднего геометрического. Методика апробирована на данных предприятий 

промышленности строительных материалов Узбекистана за 2020-202  годы, 

разработан прогноз на период до 2030 года. Расчёты показали, что интегральный 

индекс вырос с 0,572 в 2020 году до 0,65  в 202  году, а субиндекс квалификации 

персонала  0,527  выявлен как основной фактор, сдерживающий интегральный 

показатель. При реализации целевых мероприятий индекс к 2030 году может 

достичь 0,765, что соответствует переходу отрасли на «высокий» уровень 

эффективности. Обоснованы приоритетные направления повышения 

эффективности  технологическая модернизация, совершенствование 

организации рабочего времени, удержание кадров, а также подготовка и 

повышение квалификации персонала. 

Ключевые слова: промышленность строительных материалов, трудовые 

ресурсы, производительность труда, фонд рабочего времени, текучесть кадров, 

квалификация персонала, интегральный индекс, взвешенное среднее 

геометрическое. 

Abstract 

The article examines ways of improving the efficiency of labour resource use in 

construction materials enterprises. A comparative analysis of the existing efficiency 

indicators is carried out and their principal limitations are identified. A four-component 

integral efficiency index is proposed, covering labour productivity, working-time 

utilisation, workforce stability and employee qualification, and computed as a weighted 

geometric mean. The methodology is tested on data of Uzbekistanʼs construction 

materials enterprises for 2020-2024, and a forecast up to 2030 is developed. The 

calculations show that the integral index increased from 0.572 in 2020 to 0.654 in 2024, 

while the employee qualification sub-index (0.527) was identified as the main factor 

constraining the integral indicator. If targeted measures are implemented, the index 

may reach 0.765 by 2030, which corresponds to the industryʼs transition to a “high” 

efficiency level. Priority directions for raising efficiency are substantiated: 

technological modernisation, better organisation of working time, staff retention, and 

staff training and qualification upgrading. 

Keywords: construction materials industry, labour resources, labour productivity, 

working-time fund, staff turnover, employee qualification, integral index, weighted 

geometric mean. 

KIRISH 

Qurilish materiallari sanoati mamlakat iqtisodiyotining moddiy asosini 

shakllantiruvchi tarmoqlardan biri boʻlib, uning mahsulotiga boʻlgan talab uy-joy 

qurilishi, infratuzilma loyihalari va sanoat obyektlarini barpo etish hajmiga bevosita 

bogʻliq. Keyingi yillarda Oʻzbekistonda qurilish ishlari hajmining jadal oʻsishi tarmoq 

korxonalari oldiga ishlab chiqarish quvvatlarini kengaytirish bilan birga mavjud 

resurslardan, avvalo, mehnat resurslaridan samarali foydalanish vazifasini qoʻymoqda. 

“Oʻzbekiston - 2030” strategiyasida sanoatda mehnat unumdorligini oshirish iqtisodiy 

oʻsishning asosiy manbalaridan biri sifatida belgilangan [12]. 

Mehnat resurslaridan foydalanish samaradorligi korxona faoliyatining natijasini 

unga sarflangan mehnat bilan taqqoslash orqali aniqlanadi. Biroq bu tushuncha faqat 

unumdorlik bilan chegaralanmaydi  xodimlarning ish vaqti qanchalik toʻliq band 

etilgani, jamoaning barqarorligi va malaka darajasi ham samaradorlikning ajralmas 

tarkibiy qismlaridir. Bir koʻrsatkich boʻyicha yuqori natija koʻrsatayotgan korxona 

boshqa jihatlar boʻyicha jiddiy yoʻqotishlarga ega boʻlishi mumkin. 

Qurilish materiallari sanoatida ushbu masala bir qator oʻziga xos jihatlar bilan 

murakkablashadi. Tarmoqda ishlab chiqarish jarayonlari koʻp hollarda uzluksiz 

 sement pishirish, gʻisht kuydirish , mehnat sharoiti ogʻir, talab esa mavsumiy 

xarakterga ega. Korxonalar xomashyo konlari yaqinida, koʻpincha qishloq joylarda 

joylashgani sababli mahalliy mehnat bozori tor, malakali mutaxassislarni jalb qilish va 

ushlab qolish qiyin. Jismoniy mehnat ulushi yuqori boʻlgan bunday sharoitda 

samaradorlikni faqat mahsulot hajmi orqali baholash tarmoq holatini toʻliq aks ettira 

olmaydi. 

Tarmoq uchun mehnat resurslari masalasining dolzarbligi davlat siyosati 

hujjatlarida ham oʻz aksini topgan. 2022-2026-yillarga moʻljallangan Yangi 

Oʻzbekiston taraqqiyot strategiyasida milliy iqtisodiyotni barqaror rivojlantirish, 

sanoatni jadal rivojlantirish va aholi bandligini oshirish ustuvor vazifalar sifatida 

belgilangan [13]. Bu vazifalarni bajarishda korxonalar ishchi kuchidan qanchalik 

samarali foydalanayotganini ishonchli oʻlchash va boshqaruv qarorlarini shu oʻlchov 

natijalariga tayangan holda qabul qilish muhim ahamiyat kasb etadi. 

Tadqiqotning maqsadi qurilish materiallari sanoati korxonalarida mehnat 

resurslaridan foydalanish samaradorligini baholash metodikasini takomillashtirish va 

shu asosda samaradorlikni oshirishning ustuvor yoʻnalishlarini aniqlashdan iborat. 

Ilmiy yangilik sifatida mehnat unumdorligi, ish vaqtidan foydalanish, kadrlar 

barqarorligi va xodimlar malakasini yaxlit oʻlchovga birlashtiruvchi integral 

samaradorlik indeksi taklif etilgan. Indeksning vaznli geometrik oʻrtacha usulida 

hisoblanishi komponentlar oʻrtasidagi toʻliq oʻzaro kompensatsiyani istisno etadi  biror 

yoʻnalishdagi keskin orqada qolish boshqa yoʻnalishlardagi yutuqlar hisobiga 

“yashirinib” ketmaydi. 

ADABIYOTLAR SHARHI 

Mehnat resurslaridan foydalanish samaradorligi masalasining nazariy asoslari 

inson kapitali konsepsiyasiga borib taqaladi. T. Shults [9] va G. Bekker [2] 

xodimlarning bilim va malakasiga qilingan sarmoyani ishlab chiqarish 

unumdorligining mustaqil manbai sifatida asoslab berdi. P. Druker esa XXI asr 

menejmentining bosh vazifasi xodimlar unumdorligini oshirish ekanini taʼkidlab, 

buning uchun mehnat mazmuni va tashkil etilishini qayta koʻrib chiqish zarurligini 

koʻrsatgan [ ]. 

Inson resurslarini boshqarish yoʻnalishida M. Armstrong samaradorlikni 

boshqarish tizimini korxona strategiyasi bilan bogʻlash zarurligini asoslagan [1]. M. 

Huselid keng koʻlamli empirik tadqiqot asosida kadrlarni tanlash, oʻqitish va 

ragʻbatlantirish amaliyotlari kadrlar qoʻnimsizligini kamaytirib, unumdorlik va 

moliyaviy natijalarni oshirishini isbotlagan [5]. Ushbu xulosa samaradorlikni 

baholashda kadrlar barqarorligi va malakasini alohida komponent sifatida hisobga 

olish zarurligini koʻrsatadi. 

Unumdorlik farqlarining sabablari boʻyicha Ch. Sayverson [10] hamda  . Blum 

va J. Van Rinen [3] boshqaruv sifati, texnologiya va xodimlar malakasi korxonalar 

oʻrtasidagi unumdorlik tafovutining asosiy omillari ekanini koʻrsatgan. R. Kaplan va 

D. Norton muvozanatlashgan koʻrsatkichlar tizimida “oʻqish va oʻsish” yoʻnalishini 

ajratib, xodimlar salohiyati moliyaviy natijalarning asosi ekanini asoslagan [7]. 

Koʻp oʻlchovli baholashda komponentlarning nisbiy ahamiyatini aniqlash alohida 

metodik masala hisoblanadi. T. Saati tomonidan ishlab chiqilgan iyerarxiyalar tahlili 

usuli ekspert baholarini juft taqqoslash matritsasi orqali ogʻirlik koeffitsiyentlariga 

aylantiradi va baholarning izchilligini moslik nisbati yordamida tekshirish imkonini 

beradi [8]. Mazkur usul koʻrsatkichlar tizimini yagona integral baholashga 

birlashtirishda keng qoʻllaniladi va ushbu tadqiqotda ham komponentlar ogʻirligini 

asoslash uchun tanlandi. 

Xalqaro tashkilotlar hisobotlarida [6]; [11] rivojlanayotgan mamlakatlar 

sanoatida unumdorlik oʻsishi asosan texnologik yangilanish va xodimlar malakasini 

oshirish hisobiga taʼminlanishi qayd etilgan. Mahalliy tadqiqotlarda sanoatni 

modernizatsiya qilish, klasterlash va raqobatbardoshlikni oshirish masalalari keng 

yoritilgan [14]; [15]; [16], biroq qurilish materiallari sanoati xususiyatlarini hisobga 

olgan holda mehnat resurslaridan foydalanish samaradorligini yaxlit baholash 

metodikasi ishlab chiqilmagan. Mazkur tadqiqot ushbu boʻshliqni toʻldirishga 

qaratilgan. 

METODOLOGIYA 

Tadqiqotda bir qator oʻzaro toʻldiruvchi usullardan foydalanilgan. Tizimli-

strukturaviy tahlil mehnat resurslaridan foydalanish samaradorligini koʻp oʻlchovli 

hodisa sifatida tasavvur qilish va uning tarkibiy komponentlarini ajratish imkonini 

berdi. Qiyosiy tahlil mavjud koʻrsatkichlarning afzallik va cheklovlarini bir xil 

mezonlar (hisoblash bazasi, normallashganlik, talqin qulayligi, tarmoq xususiyatlarini 

aks ettirishi  boʻyicha baholashga xizmat qildi. Indeksli baholash usuli har bir 

komponent subindeksini hisoblashda, iyerarxiyalar tahlili usuli (AHP) esa 

komponentlarning nisbiy ahamiyatini aniqlashda qoʻllanildi [8]. Yakuniy bosqichda 

trend modellari asosida prognozlash amalga oshirildi. 

Axborot bazasini uchta manba guruhi tashkil etadi. Birinchisi - Oʻzbekiston 

Respublikasi Statistika agentligining 2020-2024-yillar uchun sanoat mahsuloti ishlab 

chiqarish, bandlik, ish haqi va mehnat bozori boʻyicha rasmiy maʼlumotlari. Ikkinchisi 

- tarmoqning sement, gʻisht, beton buyumlari, gips va keramika mahsulotlari ishlab 

chiqaruvchi 24 ta korxonasining yillik hisobotlari, jumladan xodimlar soni, ish vaqti 

fondi, kadrlar harakati va malaka darajasi boʻyicha maʼlumotlar. Uchinchisi - Xalqaro 

mehnat tashkiloti va U IDOning sanoatda bandlik va unumdorlik boʻyicha xalqaro 

tahliliy materiallari. Dastlabki bosqichda mehnat resurslaridan foydalanish 

samaradorligini baholashda qoʻllaniladigan mavjud koʻrsatkichlarning qiyosiy tahlili 

amalga oshirildi (1-jadval). 

1-jadval 

Mehnat resurslaridan foydalanish samaradorligini baholashda 

qoʻllaniladigan koʻrsatkichlarning qiyosiy tahlili1 

№ Koʻrsatkich 
Hisoblash 

formulasi 
Afzalliklari Cheklovlari 

1 
Mehnat 

unumdorligi (𝑊) 
𝑊 =  𝑄 / 𝑇 

Hisoblash soddaligi, 

xalqaro 

taqqoslanuvchanlik, 

dinamikada qulay 

 arxlar oʻzgarishiga 

bogʻliq; sifat va ish vaqti 

jihatlarini hisobga olmaydi 

 
1 Manba: mualliflar ishlanmasi. 

№ Koʻrsatkich 
Hisoblash 

formulasi 
Afzalliklari Cheklovlari 

2 Mehnat sigʻimi  𝑡) 𝑡 =  𝑇ℎ / 𝑄 

Texnologik jarayon 

xususiyatini aniq aks 

ettiradi 

Mahsulot turlari boʻyicha 

alohida hisoblanadi; 

umumlashtirish qiyin 

3 

Ish vaqtidan 

foydalanish 

koeffitsiyenti (𝐾𝑣) 

𝐾𝑣  =  𝑇𝑓 / 𝑇𝑟 
Ish vaqti yoʻqotishlarini 

bevosita koʻrsatadi 

Mehnat natijasini va uning 

sifatini aks ettirmaydi 

4 

Kadrlar 

qoʻnimsizligi 

koeffitsiyenti (𝐾𝑞) 

𝐾𝑞  

=  𝐶ℎ𝑘  / 𝐶ℎ𝑜ʻ 

Jamoa barqarorligini 

baholaydi 

Ketish sabablari va 

yoʻqotilgan malaka 

hisobga olinmaydi 

5 
Ish haqi fondining 

qaytimi (𝑅ℎ) 
𝑅ℎ  =  𝑄 / 𝐹ℎ 

Mehnat xarajatlarining 

samarasini koʻrsatadi 

Inflyatsiya taʼsiriga 

beriladi; arzon mehnatni 

ragʻbatlantiradi 
Izoh: 𝑄 - mahsulot hajmi; 𝑇 - xodimlarning oʻrtacha soni; 𝑇ℎ - ish vaqti sarfi; 𝑇𝑓, 𝑇𝑟 - amalda ishlangan va rejaviy 

ish vaqti fondi; 𝐶ℎ𝑘 - oʻz xohishi bilan va mehnat intizomini buzganlik uchun ishdan ketganlar soni; 𝐶ℎ𝑜ʻ - xodimlarning 

oʻrtacha roʻyxat soni; 𝐹ℎ - ish haqi fondi. 

 

Tahlilda sanab oʻtilgan koʻrsatkichlarning har biri samaradorlikning bitta jihatini 

- natija, vaqt, kadrlar harakati yoki xarajat - qamrab oladi. Ularni alohida qoʻllash 

korxona holatini bir tomonlama aks ettiradi, bir vaqtda qoʻllash esa natijalarni yaxlit 

talqin qilish muammosini keltirib chiqaradi  unumdorlik oʻsayotgan, biroq kadrlar 

qoʻnimsizligi kuchayayotgan korxonaning holatini qanday baholash kerakligi ochiq 

qoladi. Shu sababli metodikani takomillashtirishning asosiy yoʻnalishi sifatida 

komponentlarni yagona integral oʻlchovga birlashtirish tanlandi. 

Taklif etilgan metodika. Takomillashtirilgan metodika toʻrt komponentdan iborat 

boʻlib, ularning har biri mehnat resurslaridan foydalanish samaradorligining mustaqil 

oʻlchovini aks ettiradi  2-jadval . Komponentlarning ogʻirlik koeffitsiyentlari 

iyerarxiyalar tahlili usuli orqali, 1  nafar mutaxassis ishtirokidagi ekspertlar soʻrovi 

natijalari asosida aniqlangan; juft taqqoslash matritsasining moslik nisbati 𝐶𝑅 =
 0,057 boʻlib, maqbul chegara  0,10  dan past [8]. 

Har bir komponentning subindeksi dastlab 0-1 oraligʻiga normallashtiriladi. 

Normallashtirish quyidagi formula asosida amalga oshiriladi: 

𝐼𝑗  =  
𝑥𝑗 − 𝑥𝑗

min

𝑥𝑗
max − 𝑥𝑗

min     (1) 

bu yerda 𝑥𝑗 - 𝑗-komponentning joriy qiymati, 𝑥𝑗
min va 𝑥𝑗

max esa mos ravishda 

uning nazariy yoki etalon minimal va maksimal chegaralarini ifodalaydi. 

 ormallashtirish natijasida turli oʻlchov birligidagi komponentlar  soʻm, koeffitsiyent, 

ulush) bir xil shkalaga keltiriladi: 0 ga yaqin qiymat eng past, 1 ga yaqin qiymat esa 

etalon darajani bildiradi. Shundan soʻng mehnat resurslaridan foydalanish 

samaradorligining integral indeksi  MSI  vaznli geometrik oʻrtacha asosida quyidagi 

koʻrinishda hisoblanadi  

𝑀𝑆𝐼 =  ∏ 𝐼
𝑗

𝑤𝑗4
𝑗=1 ,   ∑ 𝑤𝑗

4
𝑗=1  =  1     (2) 

bu yerda 𝑀𝑆𝐼 - mehnat resurslaridan foydalanish samaradorligining integral 

indeksi; 𝐼𝑗 - 𝑗-komponentning normallashtirilgan subindeksi; 𝑤𝑗 - uning ogʻirlik 

file:///D:/Abidjonov/JURNAL/2026/Sentabr%209-son/savodxon%23D26U5O7L81
file:///D:/Abidjonov/JURNAL/2026/Sentabr%209-son/savodxon%23K6UG5R352G

koeffitsiyenti. Formulaga koʻra, har bir subindeks oʻz ogʻirligiga mos darajaga 

koʻtarilib, natijalar oʻzaro koʻpaytiriladi; ogʻirliklar yigʻindisi birga teng boʻlgani 

uchun indeks ham 0-1 oraligʻida qoladi. Komponentlar tarkibi va ogʻirliklari quyida 

keltirilgan (2-jadval). 

2-jadval 

Integral samaradorlik indeksi komponentlari va ularning ogʻirlik 

koeffitsiyentlari1 

№ Komponent Mazmuni Bazaviy koʻrsatkich 
Ogʻirlik 

(𝑤𝑗) 

1 
Mehnat 

unumdorligi (𝐼1) 

Bir xodimga toʻgʻri 

keladigan ishlab chiqarish 

natijasi 

Taqqoslama narxlarda bir 

xodimga qoʻshilgan qiymat 
0,35 

2 
Ish vaqtidan 

foydalanish (𝐼2) 

Rejaviy ish vaqti 

fondining amalda 

ishlangan qismi 

Ish vaqtidan foydalanish 

koeffitsiyenti 
0,25 

3 
Kadrlar 

barqarorligi (𝐼3) 

Jamoaning saqlanib 

qolish darajasi 

1 - kadrlar qoʻnimsizligi 

koeffitsiyenti 
0,20 

4 
Xodimlar malakasi 

(𝐼4) 

Kasbiy tayyorgarlik va 

malaka oshirish darajasi 

Kasbiy maʼlumotga ega yoki 

soʻnggi uch yilda malaka 

oshirgan xodimlar ulushi 

0,20 

 Jami - - 1,00 

 

2-jadvalda eng yuqori ogʻirlik  0,35  mehnat unumdorligi komponentiga berilgan, 

ish vaqtidan foydalanish komponentining ogʻirligi 0,25 ni, kadrlar barqarorligi va 

xodimlar malakasining har biriniki esa 0,20 ni tashkil etadi; ogʻirliklar yigʻindisi 1,00 

ga teng. Demak, ekspertlar unumdorlikni asosiy natijaviy koʻrsatkich sifatida 

baholagan, biroq qolgan uch komponentning jami ogʻirligi  0,65  samaradorlikni faqat 

unumdorlik orqali oʻlchash yetarli emasligini tasdiqlaydi. 

 eometrik oʻrtacha usulining arifmetik oʻrtachaga nisbatan ustunligi shundaki, 

komponentlardan birining qiymati nolga yaqinlashganda integral koʻrsatkich ham 

sezilarli darajada pasayadi. Mazkur yondashuv korxonadagi “tor joy”larni yashirish 

imkonini bermaydi. Masalan, mehnat unumdorligi yuqori boʻlsa-da, kadrlar 

qoʻnimsizligi yuqori boʻlgan korxona yuqori integral bahoga ega boʻla olmaydi. 

Hisoblangan MSI qiymatlarini talqin qilish uchun quyidagi baholash shkalasi 

taklif etiladi: 𝑀𝑆𝐼 <  0,40 - samaradorlikning juda past darajasi; 0,40-0,55 - past 

daraja; 0,55-0,70 - oʻrtacha daraja; 0,70-0,85 - yuqori daraja; 𝑀𝑆𝐼 >  0,85 - 

samaradorlikning juda yuqori darajasi. 

TAHLIL VA NATIJALAR 

Taklif etilgan metodika Oʻzbekiston qurilish materiallari sanoati korxonalarining 

2020-2024-yillardagi maʼlumotlarida sinovdan oʻtkazildi, shuningdek 2020-2024-

yillar dinamikasi asosida qurilgan trend modellari yordamida 2030-yilgacha prognoz 

ishlab chiqildi (3-jadval). 

 

 
1 Manba  ekspertlar soʻrovi natijalari asosida mualliflar ishlanmasi. 

3-jadval 

Qurilish materiallari sanoati korxonalarida mehnat resurslaridan 

foydalanish samaradorligini integral baholash natijalari1 

№ Koʻrsatkich 2020-yil 2024-yil 
2030-yil 

(prognoz) 

1 Mehnat unumdorligi (𝐼1) 0,586 0,672 0,790 

2 Ish vaqtidan foydalanish (𝐼2) 0,704 0,748 0,820 

3 Kadrlar barqarorligi (𝐼3) 0,612 0,655 0,742 

4 Xodimlar malakasi (𝐼4) 0,395 0,527 0,684 

5 Integral samaradorlik indeksi (MSI) 0,572 0,654 0,765 

6 Qiyosan  vaznli arifmetik oʻrtacha 0,583 0,659 0,767 

7 Ikki usul farqi 0,011 0,005 0,002 

 

Hisob-kitoblar natijasida integral samaradorlik indeksi 2020-yilda 0,572 ni,  

2024-yilda esa 0,65  ni tashkil etgani aniqlandi. Koʻrsatkichning 0,082 birlikka  1 ,3 

foizga  oʻsishi tarmoq korxonalarida mehnat resurslaridan foydalanish samaradorligi 

ijobiy yoʻnalishda oʻzgarayotganini tasdiqlaydi  202 -yilga kelib tarmoq “oʻrtacha” 

darajaning yuqori chegarasiga yaqinlashgan, biroq hali “yuqori” darajaga oʻtmagan. 

Komponentlar kesimidagi tahlil muhimroq xulosa beradi. Ish vaqtidan 

foydalanish subindeksi  0,7 8  nisbatan yuqori boʻlsa-da, xodimlar malakasi 

subindeksi 0,527 darajasida qolmoqda va aynan u integral koʻrsatkichni tortib turuvchi 

asosiy omil hisoblanadi. Bu natija tarmoq korxonalarida xodimlarning sezilarli qismi 

kasbiy maʼlumotga ega emasligini yoki soʻnggi yillarda malaka oshirmaganini 

koʻrsatadi. Kadrlar barqarorligi subindeksi  0,655  ham oʻrtacha darajada boʻlib, 

qishloq joylarda joylashgan korxonalarda ish haqi darajasi va mehnat sharoiti bilan 

bogʻliq qoʻnimsizlik saqlanib qolayotganidan dalolat beradi. 

Mehnat unumdorligi subindeksining 0,586 dan 0,672 gacha oʻsishi asosan yirik 

sement va beton buyumlari korxonalarida amalga oshirilgan texnologik 

modernizatsiya hisobiga taʼminlangan. Shu bilan birga, kichik gʻisht va gips 

korxonalarida unumdorlik darajasi tarmoq oʻrtachasidan sezilarli past boʻlib, bu 

korxonalar oʻrtasidagi tafovut kuchayayotganini koʻrsatadi. 

Vaznli geometrik va arifmetik oʻrtachalar qiymati oʻrtasidagi farqning dinamikasi 

(2020-yilda 0,011, 2024-yilda 0,005, 2030-yilda 0,002) metodikaning diagnostik 

imkoniyatini namoyish etadi. Farqning qisqarib borishi komponentlar oʻrtasidagi 

nomutanosiblikning kamayib borayotganini anglatadi. Aksincha, farqning kengayishi 

korxonada biror yoʻnalish boʻyicha keskin orqada qolish yuzaga kelganidan 

ogohlantiruvchi signal boʻlib xizmat qiladi. 

Prognoz natijalarida barcha komponentlar boʻyicha maqsadli chora-tadbirlar 

amalga oshirilgan taqdirda integral indeks 2030-yilga kelib 0,765 ga yetishi, yaʼni 

tarmoq “yuqori” samaradorlik darajasiga oʻtishi mumkin. Bunda eng katta hissa 

xodimlar malakasi subindeksining 0,527 dan 0,68  gacha oʻsishi hisobiga shakllanadi, 

 
1 Manba  Oʻzbekiston Respublikasi Statistika agentligi maʼlumotlari va 2  ta korxona yillik hisobotlari asosida 

mualliflar hisob-kitobi. 

yaʼni resurslarni aynan kadrlar tayyorlash va malaka oshirishga yoʻnaltirish integral 

koʻrsatkichning ortishida eng yuqori samarani beradi. 

Tahlil natijalari asosida mehnat resurslaridan foydalanish samaradorligini 

oshirishning toʻrtta ustuvor yoʻnalishi ajratildi   -jadval . Har bir yoʻnalish integral 

indeksning aniq komponentiga qaratilgan boʻlib, bu chora-tadbirlar samarasini 

miqdoriy jihatdan kuzatib borish imkonini beradi. 

4-jadval 

Mehnat resurslaridan foydalanish samaradorligini oshirishning ustuvor 

yoʻnalishlari1 

№ Yoʻnalish Asosiy chora-tadbirlar 

Taʼsir 

qiladigan 

komponent 

1 
Texnologik 

modernizatsiya 

Eskirgan uskunalarni almashtirish, ishlab 

chiqarish liniyalarini avtomatlashtirish, 

energiya sarfini kamaytirish 

𝐼1 

2 

Ish vaqtini tashkil 

etishni 

takomillashtirish 

Uskunalarning bekor turishini kamaytirish, 

mavsumiy pasayish davrida rejaviy taʼmirlash 

va oʻqitishni rejalashtirish, smena grafigini 

optimallashtirish 

𝐼2 

3 
Kadrlarni ushlab qolish 

tizimi 

 atijaga bogʻliq ragʻbatlantirish, ijtimoiy 

paket, mehnat sharoitini yaxshilash, yosh 

mutaxassislar uchun ustoz-shogird tizimi 

𝐼3 

4 
Kadrlar tayyorlash va 

malaka oshirish 

Kasb-hunar taʼlimi muassasalari bilan dual 

taʼlim, korxona qoshida oʻquv markazlari, 

malaka oshirishning rejaviy tizimi 

𝐼4 

 

Ushbu yoʻnalishlar bir-birini toʻldiradi  texnologik modernizatsiya malakali 

xodimlarsiz kutilgan samarani bermaydi, malaka oshirishga qilingan sarmoya esa 

qoʻnimsizlik yuqori boʻlgan sharoitda korxonadan tashqariga “oqib” ketadi. Shu 

sababli chora-tadbirlar yaxlit dastur sifatida amalga oshirilishi lozim. 

XULOSA VA TAKLIFLAR 

Birinchidan, qurilish materiallari sanoati korxonalarida mehnat resurslaridan 

foydalanish samaradorligini bitta koʻrsatkich orqali baholash yetarli emas. Mavjud 

koʻrsatkichlarning har biri samaradorlikning faqat bitta jihatini qamrab oladi, shu bois 

metodikani takomillashtirishning asosiy yoʻnalishi komponentlarni yagona integral 

oʻlchovga birlashtirishdan iborat. 

Ikkinchidan, taklif etilgan toʻrt komponentli integral samaradorlik indeksi mehnat 

unumdorligi, ish vaqtidan foydalanish, kadrlar barqarorligi va xodimlar malakasini 

qamrab olib, korxona holatini yaxlit baholash imkonini beradi. Indeksning vaznli 

geometrik oʻrtacha usulida hisoblanishi komponentlar oʻrtasidagi toʻliq 

kompensatsiyani istisno etadi. 

 
1 Manba: mualliflar ishlanmasi. 

Uchinchidan, sinov natijalari 2020-2024-yillarda tarmoq korxonalarida integral 

samaradorlik indeksining 0,572 dan 0,65  gacha oʻsganini koʻrsatdi. Asosiy 

cheklovchi omil sifatida xodimlar malakasining past darajasi (0,527) aniqlandi. 

Toʻrtinchidan, samaradorlikni oshirishning asosiy zaxirasi kadrlar tayyorlash va 

malaka oshirish tizimini rivojlantirishda yotadi  prognozga koʻra, aynan shu yoʻnalish 

integral indeksning 2030-yilgacha oʻsishiga eng katta hissa qoʻshadi. 

Tadqiqot natijalari asosida quyidagi takliflar ishlab chiqildi: 

1. Integral samaradorlik indeksini tarmoq korxonalarining yillik hisobotiga 

majburiy monitoring koʻrsatkichi sifatida kiritish. 

2. Komponent subindekslari boʻyicha alohida maqsadli qiymatlarni belgilash va 
resurslarni eng past subindeksga ega yoʻnalishga ustuvor tarzda yoʻnaltirish. 

3. Qurilish materiallari korxonalari bilan kasb-hunar taʼlimi muassasalari 

oʻrtasida dual taʼlim asosidagi hamkorlikni yoʻlga qoʻyish va yirik korxonalar qoshida 

oʻquv markazlari tashkil etish. 

4. Mavsumiy talab pasayishi davrida ish vaqti fondidan foydalanishning muqobil 

shakllarini  uskunalarni rejaviy taʼmirlash, xodimlarni oʻqitish, ombor zaxirasini 

shakllantirish) rejalashtirish tartibini joriy etish. 

5. Ogʻirlik koeffitsiyentlarini kamida uch yilda bir marta ekspertlar soʻrovi 
asosida qayta koʻrib chiqish, chunki tarmoq rivojlanishi bilan komponentlarning nisbiy 

ahamiyati oʻzgaradi. 

6. Metodikani qoʻshni tarmoqlarga  kimyo, metallurgiya, yengil sanoat  
moslashtirish imkoniyatlarini oʻrganish. 

